
				இப்பக்கம் மெய்ப்பு பார்க்கப்படவில்லை
ரசியல் காரம் 41 

உளர் என்னும் மாத்திரையர் அல்லால், பயவாக் களர் அனையர்-கல்லாதவர். 406 படிக்காதவர், உயிரோடு இருக்கின்றார் என்று சொல்லலாமே தவிர, அவர், எதுவும் விளையாத உவர் நிலத்தைப் போன்றவர்.

நுண் மாண் நுழை புலம் இல்லான் எழில் நலம் மண் மாண் புனை பாவை அற்று. 407 நூல்களை நுட்பமாக ஆராயக்கூடிய அறிவு இல்லாதவன் சிறப்புமிக்க அழகு உடையவனாக இருந்தாலும், அவன் அழகான மண் பொம்மையைப் போன்றவன்.

நல்லார்கண் பட்ட வறுமையின் இன்னாதேகல்லார்கண் பட்ட திரு. 4.08 நல்லவர்கள் வறுமையால் வாடுகினற துன்பத்தை விடக் கொடுமையானது, படிக்காதவரிடம் மிகுதியாகப் பணம் சேர்ந்திருப்பது.

மேற்பிறந்தார் ஆயினும் கல்லாதார், கீழ்ப்பிறந்தும் கற்றார் அனைத்து இலர் பாடு. 4.09 படிக்காதவர் உயர்ந்த பணக்காரக் குடும்பத்தில் பிறந்தவராக இருந்தாலும் ஏழைக் குடும்பத்தில் பிறந்திருந்தும் படித்ததால் பெருமை அடைந்ததைப் போல் அடைய முடியாது.

விலங்கொடு மக்கள் அனையர்-இலங்கு நூல் கற்றபரொடு ஏனையவர். 4 #0 அறிவு வளர்ச்சிக்குக் காரணமான நூல்களைப் படித்தவர்களோடு ஒப்பிடுகையில் படிக்காதவர்கள் மிருகத்துக்குச் சமமானவர்கள்.

